
Hlíðarvegur 61, 63 og 65 – one 1908534 
Umsögn umhverfissviðs 
12. júní 2023. 
 
Inngangur: 
Íbúar og eigendur húsanna að Hlíðarvegi 61, 63 og 65 fara þess á leit í erindi til bæjarráðs 1. ágúst 2019 með ítrekun 
14. apríl 2023 að gerð verði bílastæði fyrir framan umrædd hús sem samsvara bílastæðum utar við Hlíðarveginn. 
Að sögn lóðarhafa hafa gestir margsinnis verði sektaðir fyrir að leggja bílum sínum upp á graskanti við veginn og 
hafa þeir mótmælt harðlega við lögreglu vegna þessa. Það bar árangur þangað til að bílastæðasjóður Kópavogs tók til 
starfa að sektir upphófust aftur. Engin umferðarmerki eru við götuna sem banna bílastæði við götuna. (sjá fylgiskjal 1) 
Á fundi bæjarráðs 22. ágúst 2019 var erindinu vísað til umsagnar umhverfissviðs. Ítrekuð beiðni barst 19. apríl 2023 
til bæjarráðs. (sjá fylgiskjal 2) 

 
Forsendur:  
Gatnakerfi Kópavogs er flokkað í stofnbrautir, tengibrautir, safngötur og húsagötur. Safngötur og húsagötur hverfa 
eru ekki skilgreindar sérstaklega á aðalskipulagsuppdrætti. Á safngötum Kópavogs er jafnan leyfður 50 km 
hámarkshraði enda er að jafnaði ekki aðkoma að lóðum frá safngötum. Sem dæmi um safngötur eru Kóravegur í 
Vatnsenda, Salarvegur í Salahverfi og hluti Álfhólsvegar og Hlíðarvegar í Digranesi. Safngötur eru snjóruddar í 
samræmi við forgangsröðun og munar þá miklu að bílum sé ekki lagt í götum. (sjá fylgiskjal 3) 
Húsagötur eru yfirleitt með 30 km hámarkshraða með aðkomu að húsum og bílastæðum og heimildir að leggja bílum 
á bæjarlandi þar sem götukantur er til staðar og lagt sé í samræmi við 28. gr. og 29. gr. umferðarlaga nr. 77/2019. 
Í 1. mgr. 29. gr. sömu laga er í lið f tekið fram að eigi megi stöðva ökutæki eða leggja því þar sem akbraut er skipt í 
akreinar með óbrotinni mið- eða deililínum milli akreina eða svo nálægt slíkri línu að torveldi aksturs inn á rétta 
akrein.  
 
Niðurstaða 
Skipulagsáætlanir gera ekki ráð fyrir að gerð verði sérstök bílastæði við Hlíðarveg frá Bröttutungu að Digranesvegi 
eins og er við Hlíðarveg vestan Bröttutungu og er ekki fyrirhugað að breyting verði þar á. Lóðir húsanna við 
Hlíðarveg 61, 63 og 65 eru stórar og auðvelt að bæta við bílastæðum innan lóða án þess að breikka innkeyrslur við 
götu. 
Varðandi hvort leggja megi fólksbílum við kantstein á þessum hluta Hlíðarvegar þá er það mat umhverfissvið með 
vísan í 1.  mgr. 28. greinar umferðalaga nr. 77/2019 að það geti valdið hættu og óþægindum fyrir aðra umferð að 
leggja í þessum hluta götunnar þar sem 50 km hámarkshraði er leyfður. Með vísan í 2. mgr. sömu laga er bent á að 
þar sem aðeins má leggja ökutæki hægramegin þá er langt að næstu götuþverun (gangbraut) og í samræmi við 5. 
mgr. sömu laga að þá áætla að hætta geti skapast við að opna dyr og stíga út í umferð þar sem hámarkshraði er 50 
km. (sjá fylgiskjal 4 - umferðarlög) 

